
Mo ma´u o te poki ki te Hare Ƞā Poki Riki-riki, e u´i riva-riva pē hē te poki 
ana haka mahani ´o mataku rō i te kona ta´e mahani e ia. E haka haŋa ra´e 
´e koro´iti nō ana haka mahani ana oho ki te kona kē ´e ki te nu´u kē 
mō´ona. Ta´e nō he kona ´āpī e tahi mo te poki, pē ira ´ā mo te nu´u pā´ari 
he kona ta´e aŋi-aŋi e rāua, ´o ira ana haka tika a roto i te huru o te me´e 
ŋaro´a e te rāua kuhane. E haka haumarū ana kimi i te rave�a, mo 
pāhono i te me´e ta´e aŋi-aŋi e te pā´ari, ki riva ai mo hā´ū´ū hai me´e 
tano ki te poki.

¿He aha te me´e he haka mahani?

He mahani iŋa ki te rua me´e kē, e haka mahani e oho ki riva ai mo haŋa 
ki rā me´e ´āpī. He oho mai te me´e aŋi-aŋi, mo haka mahani ki te rua 
me´e ta´e aŋi-aŋi. E ko ta ´e ŋe´i te poki´e te pā´ari mo haka mahani ki te 
rua me´e ´o ki te rua kona, i te huru nō o te rāua haka tere iŋa, te ŋe´i ´o 
te ta´e ŋe´i ki te me´e ´o ki te kona ´āpī.

Te Hare ´ā Poki Riki-riki, he kona hauha´a e tahi o te haka mahani iŋa i te 
poki, ´o te ai, he oho a rāua mai roto i te kona mahani ki te rua kona ta´e 
aŋi-aŋi, e ai rō te nu´u ´āpī ta´e aŋi-aŋi e rāua, haka tere iŋa kē ki te huru 
o te rāua hare.

E riva nō mo ŋaro´a te me´e huru kē e te ŋā poki, e te hua´ai i te oho iŋa. 
He taŋi-taŋi te poki, he mataku´o he ri´a-ri´a, he tipa-tipa, e ko haŋa mo 
kai, he koromaki ´e te tahi huru o te me´e, ´i te ai ko topa ´ā mai muri i te 
rāua hua´ai e tahi hora o te ´ōtea. ´E te hua´ai pē ira ´ā, he au´ore i te 
mana´u ko hape ´ana a rāua, o te ma´u i te poki ki roto i te Hare ´ā Poki, 
he topa e tahi hora o te ´ōtea mai muri i a rāua, he ´aka-´aka i te huru o 
te rāua hāpa´o iŋa i te poki, he haka ´aroha ´e he mana-mana´u o ruŋa i 
te me´e ŋaro´a e te kuhane o te poki.

¿Pē hē te hua´ai ana hā´ū´´ū ana oho mo haka mahani i te poki, a roto 
i te ara o te haŋa? 

• E haka tika te poki mo te ara ´āpī, ´o ira te hauha´a mo ai o te
haumarū ´i roto i te hua´ai, mo ŋaro´´a e te poki e ko ai te me´e ta´e au
i te oho ´ō´ona ki te tahi kona.

• E pāhono riva-riva, hai haŋa ki te poki, mo ai o tā´ana me´e haŋa mo
´ite, e u´i riva-riva he aha te me´e ŋaroa e tō´ona kuhane ´e te me´e
aŋi-aŋi o tō´ona kona noho. E ke´o-ke´o ana u´i he aha te me´e haŋa o
te poki,´ina ko haka tiaki.

He haka tika i te me´e hā´ū´ū ki te hua´ai

HE HAKA MAHANI I TE POKI KI 
TE HARe na POKI RIKI-RIKI

“E haka koa te poki, mo haŋa ki te rua me´e”

E haka roŋo riva-riva ki te poki mo vānaŋa atu, e haŋa rō ´ā te poki mo ŋaro´a 
mai a koe, te hokorua e koe i tō´ona kuhane ´e mo u´i i tā´ana me´e haŋa. Te 
hā´´aura´a; mo ai hora rahi a ia ka noho era i te tahi kona, ka hokorua koe i a ia, 
ka vana-vanaŋa, ka haka haumarū, ka ´a ´amu he aha ta´a me´e ka aŋa ena i te 
hora era a ia he noho ´i roto i te Hare ´ā Poki Riki-riki, te tahi huru o te me´e.

E u´i hai mana´u riva-riva mo haka mahani mo oho i te poki, e haka pūai i 
tō´ona mana, ´ina ko u´i pa he me´e ku´i-ku´i e tahi mo te ŋā poki, e haka 
mahani hai here ki te rua me´e´āpī.

• Huru kē huru kē te huru o te ŋā poki, ,o ira te rāua mahani iŋa ki 
te me,´e ´āpī, huru kē huru kē tako´a. E u´´i riva-riva he ra´e i te 
huru 'e te me´e haŋa o te poki, mo hokorua i a ia mo haka mahani 
mo oho.

•vE haka ´ite rō ´´ai koe ki te poki, mo hā´ū´ū mo oho ka piri era te 
me´e āpī ki a ia, ko 'ite era ´ā. Te hā´aura´a: He ma´u a au i a koe e 
Francisca ē, ki te Hare ´ā Poki Riki-riki, 'e, ki oti he hoki mai a au he 
to´o i a koe, mo oho mo unu o te tāua tē.

• E ma´u e tahi me´e kori haŋarahi ´ā´´ana ki te Hare Ƞā Poki 
Riki-riki, pa he me´e ŋaro´a e ia o roto i te huai, e riva nō mo 
hā´ū´´ū, mo ´ata ŋaro´a i te here ki tō´ ona hare hua´ai. E vānaŋa 
tako´a ki te nuku-nuku o te Hare Ƞā Poki Riki-riki 'o ruŋa i te me´e 
haŋa o te poki.

Ina ko rehu:

• E u´i mo haka aŋi-aŋi i te vi'e to'o i a ia ki roto i te Hare ´ā Poki Riki-riki, ka 
´a´amu ki te poki ko ai a ia, ´e he aha te me´e mo aŋa ´i roto i te Hare ´ā Poki 
Riki-riki.

•Ka vana-vanaŋa te me´e ŋaro´´a e te poki, te hā´aura´a: “Ko ´ite ´ana a au, ko 
tipa-tipa ´ana koe mo oho ki roto i te Hare ´ā Poki Riki-riki, koro´iti nō a koe ka 
mahani ka oho ena, ka tu´ u ena te hora, he reka, he koa a koe”.

• E ´aroha ki haka rē koe i a ia i te Hare ´ā Poki. ´Ina ko rehu mo ´aroha. 

• He kona mo kori, mo reka, e u´i ena te ŋā poki i te Hare ´ā Poki Riki-riki, e ko 
hini e mahani rō era, o te ai he piri te tahi ŋā poki, te tahi tūete, ´e te un´´u mo 
hāpa´o i a rāua. Kē hua´ai he u´i i te aŋa haka mahani nei i te poki, pa he me'e 
taparahi. He mana´u, ka tu´u era te poki ki te hare, he taŋi-taŋi ´o te ta´e take´a 
i te pō´ā, ´e te tahi huru o te me'e ta´e reka ki te poki. ´Ina ko rehu, mo haka´ ite 
ō´ ou i te me´e hauha´ a ki te poki, pa he koa, pa he reka o te kona, he ai he oho 
te haŋa o te poki ki rā kona 'e ki te nu´u ´o ira.

E haka ai te kōrua piri ko te Vi´e hāpī ŋā poki riki-riki, mo haka ´ite  atu i te 
noho iŋa o te poki ´i muri i a rāua. Mo haka ´ite atu pē hē te poki, mo haka 
aŋi-aŋi atu i te rauhuru me'e o ruŋa i te poki. Te nuku-nuku o te Hare Ƞā Poki 
Riki-riki, e ko ta´e pāhono atu i te kōrua me´e haŋa mo ´ite.  

